
	მუხლი 1. ზოგადი დებულებანი
1. ლაგოდეხის მუნიციპალიტეტის ბიუჯეტის პროგრამის ,,ლაგოდეხის მუნიციპალიტეტის ახალგაზრდული საბჭოების ინიციატივების   დაფინანსების/თანადაფინანსებისა და მისი განხორციელების წესი (შემდგომში – წესი) განსაზღვრავს საერთაშორისო და ადგილობრივი დაფინანსების (გრანტები) მოზიდვის შემთხვევაში, ან მის გარეშე, ლაგოდეხის მუნიციპალიტეტის ახალგაზრდული საბჭოების ინიცირებულ   პროექტების დაფინანსებას/თანადაფინანსებას  ერთი ინიციატივის განხორციელებისთვის არაუმეტეს 3000 ლარის ოდენობით,  მუნიციპალიტეტის ბიუჯეტით გათვალისწინებული შესაბამისი პროგრამის ფარგლებში, წლის განმავლობაში 50 000 ლარის ფარგლებში.
2. ამ წესის შესაბამისად ,,ლაგოდეხის მუნიციპალიტეტის ახალგაზრდული საბჭოების ინიციატივების“   დაფინანსების/თანადაფინანსებისა და მისი განხორციელების მიზნით, ლაგოდეხის მუნიციპალიტეტის მერი ქმნის პროექტების განმხილველ კომისიას (შემდგომში – კომისია). კომისიის საქმიანობის წესი განისაზღვრება კომისიის დებულებით, რომელსაც ამტკიცებს ლაგოდეხის მუნიციპალიტეტის მერი.
  
მუხლი 2. ტერმინთა განმარტება
წესში გამოყენებულ ტერმინებს აქვთ შემდეგი მნიშვნელობა:
ა) თემის ახალგაზრდული საბჭოს წევრი – ლაგოდეხის მუნიციპალიტეტში მცხოვრები  14-დან - 29 წლის ჩათვლით ახალგაზრდა, რომელიც არის   თემის ახალგაზრდული საბჭოს წევრი;
ბ)  მერის სათათბირო ორგანო ,,ახალგაზრდულ მრჩეველთა საბჭოს“ წევრი - თემის ახალგაზრდული საბჭოს წევრების მიერ არჩეული ლიდერი. 
გ) ახალგაზრდული საბჭო – ლაგოდეხის მუნიციპალიტეტში შექმნილი ,,თემის ახალგაზრდული საბჭო“ ან/და მერის სათათბირო ორგანო ,,ახალგაზრდულ მრჩეველთა საბჭო“ .
დ) ადგილობრივი არასამთავრობო ორგანიზაცია – საქართველოს ტერიტორიაზე სამეწარმეო რეესტრში რეგისტრირებული არასამეწარმეო (არაკომერციული) იურიდიული პირი, (არ მოიცავს საქართველოში რეგისტრირებულ უცხოური საწარმოების ფილიალებს);
ე) დონორი – ადგილობრივი საერთაშორისო ორგანიზაცია, საელჩო, საერთაშორისო პროგრამა, ბიზნესი, ადგილობრივი ორგანიზაცია ან სახელმწიფო პროგრამით დაფინანსებული ორგანიზაცია;
ვ) დაფინანსება/თანადაფინანსება – ლაგოდეხის მუნიციპალიტეტის ბიუჯეტიდან განხორციელებული ახალგაზრდული ინიციატივის დაფინანსება ან თანადაფინანსება ერთი ინიციატივის განხორციელებისთვის არაუმეტეს 3000 ლარისა, მუნიციპალიტეტის ბიუჯეტით გათვალისწინებული შესაბამისი პროგრამის ფარგლებში, წლის განმავლობაში 50 000 ლარის ფარგლებში; 
ზ) ახალგაზრდული საბჭოს იდეები –  კომისიაზე ამ წესის შესაბამისად წარდგენილი ინიციატივა/იდია;  
თ) პროგრამა – ,,ლაგოდეხის მუნიციპალიტეტის ახალგაზრდული საბჭოების ინიციატივების“   დაფინანსების/თანადაფინანსების პროგრამა (05 04). 
მუხლი 3. პროგრამის მიზანია
პროგრამის მიზანია ლაგოდეხის მუნიციპალიტეტში შექმნილი ახალგაზრდული საბჭოების და მათი ინიციატივების მხარდაჭერა, მუნიციპალიტეტის/თემის განვითარებისთვის მნიშვნელოვანი პროექტების დაფინანსება/თანადაფინანსება,  ახალგაზრდა ელექტორატის სამოქალაქო პასუხისმგებლობის და კვალიფიკაციის გაზრდა, ადგილობრივ ხელისუფლებასთან სისტემური ინსტიტუციური თანამშრომლობის გზით.   
მუხლი 4. დაფინანსების/თანადაფინანსების მიმღები სუბიექტები
1. ამ წესის შესაბამისად თანადაფინანსების მიმღები სუბიექტები არიან:
ა) ლაგოდეხის მუნიციპალიტეტში შექმნილი ,,თემის ახალგაზრდული საბჭო“,   რომელმაც მოიპოვა პროგრამით გათვალისწინებული პროექტების მიზნის შესაბამისი დაფინანსება ,,დონორის“ მიერ ან უამისოდ;
ბ) მერის სათათბირო ორგანო ,,ახალგაზრდულ მრჩეველთა საბჭო“, რომელიც ,,დონორის“ დაფინანსებით ან უამისოდ, ლაგოდეხის მუნიციპალიტეტში ახორციელებს, მუნიციპალიტეტში მცხოვრები ახალგაზრდებისთვის საერთო მნიშვნელობის პროექტს,  ამ პროგრამის მე-3 მუხლით გათვალისწინებული პროექტების მიზნის შესაბამისად.
2. თანადაფინანსების/დაფინანსების  მოთხოვნით წარმოდგენილი პროექტი უნდა იყოს ,,დონორის“ მიერ დაფინანსებული ან მის გარეშე და მოიცავდეს ჩამოთვლილთაგან ერთ-ერთ მიმართულებას:
ა) ერთჯერადი ან მრავალჯერადი ახალგაზრდული ღონისძიებ(ებ)ის ორგანიზება;
ბ) არაფორმალური განათლება (ტრენინგი/სემინარი);
გ) საერთაშორისო და ადგილობრივი გაცვლითი პროგრამების ორგანიზება და მათში მონაწილეობა;
დ) მეწარმეობის მხარდაჭერა;
ე) ინოვაციური იდეის მხარდაჭერა;
ვ) სოციალურ სფეროში განსახორციელებული აქტივობა;
ზ) ინტეგრაციის ხელშეწყობა;
თ) გენდერული საკითხები;
ი) ჯანდაცვა და ცხოვრების ჯანსაღი წესი;
კ) ინფრასტრუქტურის განვითარება;
ლ) გარემოსდაცვითი საკითხები.
    მუხლი 5. საპროექტო განაცხადების წარდგენა
1. დაფინანსების/თანადაფინანსების მისაღებად ან/და პროექტის განსახორციელებლად დაინტერესებულმა სუბიექტმა წერილობითი განცხადებით უნდა მიმართოს ლაგოდეხის მუნიციპალიტეტის მერიას, რომელსაც თან უნდა ერთვოდეს სრულყოფილად შევსებული საპროექტო განაცხადი, რომლის ფორმასაც ამტკიცებს ლაგოდეხის მუნიციპალიტეტის მერი.
2. დაფინანსების/თანადაფინანსების მოპოვების მიზნით, წარმოდგენილი უნდა იქნას შემდეგი დოკუმენტაცია:
ა) ლაგოდეხის მუნიციპალიტეტის  ,,თემის ახალგაზრდული საბჭოს“,   მიმართვის შემთხვევაში:
ა.ა) ,,თემის ახალგაზრდული საბჭოს“ არანაკლებ  50%+1 წევრის მიერ ხელმოწერილი საპროექტო განაცხადი;
ა.ბ) დაფინანსების მოპოვების დამადასტურებელი ფინანსური დოკუმენტაცია, ასეთის  არსებობის შემთხვევაში;
 ბ) მერის  სათათბირო ორგანო ,,ახალგაზრდულ მრჩეველთა საბჭოს“ მიმართვის შემთხვევაში:
ბ.ა)  მერის სათათბირო ორგანო ,,ახალგაზრდულ მრჩეველთა საბჭოს“ არანაკლებ  50% +1  წევრის ხელმოწერილი საპროექტო განაცხადი;
ბ.ბ) დაფინანსების მოპოვების დამადასტურებელი ფინანსური დოკუმენტაცია, ასეთის  არსებობის შემთხვევაში;
 3. კომისია ამოწმებს საპროექტო განაცხადის დადგენილ ფორმასთან და ამ წესთან შესაბამისობას. თუ დაინტერესებული სუბიექტის მიერ წარმოდგენილი საპროექტო განაცხადი არ შეესაბამება დადგენილ მოთოხვნებს, დაინტერესებულ სუბიექტს ხარვეზის გამოსასწორებლად განუსაზღვრავს არანაკლებ 5 (ხუთი) კალენდარულ დღეს.
5. კომისიის მიერ განსაზღვრულ ვადაში ხარვეზის გამოუსწორებლობის შემთხვევაში საპრექტო განაცხადი აღარ განიხილება.  
მუხლი 6. საპროექტო განაცხადის განხილვა, თანადაფინანსება და განხორციელება
1. თუ წარდგენილი საპროექტო განაცხადი აკმაყოფილებს ამ წესითა და მოქმედი კანონმდებლობით დადგენილ მოთხოვნებს,  კომისია დადებით რეკომენდაციას, თანდართულ საპროექტო განაცხადს და სხვა საჭირო დოკუმენტებს წარუდგენს მერს, საბოლოო გადაწყვეტილების მისაღებად. 
2. კომისიის მიერ დადებითი გადაწყვეტილების მიღების შემთხვევაში ლაგოდეხის მუნიციპალიტეტის მერი გამოსცემს ინდივიდუალურ ადმინისტრაციულ-სამართლებრივ აქტს პროექტის დაფინანსების/განხორციელების შესახებ (პროგრამიდან თანხის გამოყოფა) ან/და კომისიას საკითხს დაუბრუნებს უკან შენიშნვების მითითებით.
3. ლაგოდეხის მუნიციპალიტეტის ბიუჯეტით გათვალისწინებული პროგრამის  (კოდი  05 04) ,,ლაგოდეხის მუნიციპალიტეტის ახალგაზრდული საბჭოების ინიციატივების“   დაფინანსების/თანადაფინანსებისა და მისი განხორციელების წესის ფარგლებში გათვალისწინებულია ერთი ინიციატივის  განხორციელებისათვის დაფინანსება/თანადაფინანსება არაუმეტეს 3000.0 (სამიათასი) ლარის ოდენობით.
4. საპროექტო განაცხადის განხილვისას და დაფინანსების ოდენობის განსაზღვრისას, მხედველობაში მიიღება საპროექტო განაცხადის შესაბამისობა ამ წესით დადგენილ მიმართულებებთან/პრიორიტეტებთან, მისი განხორციელების საერთო მიზანშეწონილობა და შედეგი ლაგოდეხის მუნიციპალიტეტისთვის, თემისთვის, ახალგაზრდებისთვის, პროექტის დასაბუთებულობა და ინტელექტუალური ღირებულება, აგრეთვე განმცხადებლის გამოცდილება და უნარი განახორციელოს წარდგენილი პროექტი.
5. მიღებული დასაბუთებული გადაწყვეტილება წერილობით ეცნობება განმცხადებელს.
[bookmark: _GoBack]6. ერთი და იმავე განმცხადებლის მიერ წარმოდგენილი პროექტი,  შესაძლებელია დაფინანსდეს კალენდარული წლის განმავლობაში  რამდენჯერმე, მაგრამ არაუმეტეს - 3000 ლარისა.   
მუხლი 7. დაფინანსებისათვის თანხის გამოყოფა და პროექტის განხორციელება
1. ლაგოდეხის მუნიციპალიტეტის მერიის საფინანსო-საბიუჯეტო სამსახური ლაგოდეხის მუნიციპალიტეტის ბიუჯეტით გათვალისწინებული პროგრამის ,,ლაგოდეხის მუნიციპალიტეტის ახალგაზრდული საბჭოების ინიციატივების“   დაფინანსების/თანადაფინანსებისთვის (კოდი 05 04) გამოყოფილი ასიგნებების ფარგლებში უზრუნველყოფს შესაბამისი პროექტის დაფინანსებისათვის თანხის გამოყოფას, ხოლო მერიის შესაბამისი სტრუქტურული ერთეულები საკუთარი კომპეტენციის ფარგლებში უზრუნველყოფენ პროექტის განხორციელების ხელშეწყობას,  ყველა საჭირო სამართლებრივი  პროცედურის გავლით. 
1. პროექტის განსახორციელებლად, დონორ ორგანიზაციაში წარდგენის მიზნით, წინასწარ,  შესაძლებელია გაიცეს მხარდაჭერის წერილი, სადაც მითითებული იქნება ინფორმაცია, მუნიციპალიტეტის მხრიდან განსახორციელებელი ვალდებულებების შესახებ. 
1. ლაგოდეხის მუნიციპალიტეტის მერია, პროექტით გათვალისწინებული ვალდებულების ფარგლებში, თავად უზრუნველყოფს, პროექტის განხორციელებისთვის,  ყველა საჭირო პროცედურის გავლას.  
მუხლი 8. კონტროლის განხორციელება
ამ წესის ფარგლებში მიღებული გადაწყვეტილებების შესრულების კონტროლს ახორციელებს კომისია, პროექტით წინასწარ განსაზღვრული მონიტორინგის მექანიზმებით და  წინასწარ გაწერილი ვალდებულებების მიხედვით.

